
Gai nagusia Herri bat nola josi

Elena Casiriain Iturriria

Euskal Herriko elikadura antolaketari buruzko gogoeta pro-
posatzen da. Batetik, mugalde batean tokiko ekoizpenaren
sustatzeko zailtasunak eta erronkak azpimarratzen dira. Bes-
tetik, lurraren mugak errespetatuz, hurbileko elikadura anto-
laketaren beharra argudiatzen da.

Aitor Servier Etxexuri

Euskal Herria Zuzenean jaialdiak, hiru hamarkadatako ibilbi-
dean, auzolanaren praktikan oinarrituz, Ipar Euskal Herritik
herrigintzan ari den komunitate bat sortzeko izan duen poten-
tzial eraldatzailea aztertzen da.

44|

Maddi Alberdi San Martin

Nazioa nola egiten da? Nork egiten du, eta zergatik? Nola uler
daitezke nazio eta nazionalismoak feminismo materialistatik?
Hausnarketa teorikoa mahaigaineratzen da artikuluan. Ho-
rretarako, Euskal Herriko kasua erabiltzen da, eta ondoriozta-
tzen da nazionalismoa ezin dela despatriarkalizatu hura erai-
kitzen duten produkzio harreman patriarkalak eraldatu gabe.

Fuskal Herriko geografia sozial eta ekonomikoak aldaketa
handia bizi du. Euskal hiztun gazteak hirigune berrituetan
murgilduta bizi dira, identitatea eta euskararen erabilera in-
guru arrotzetan gauzatu eta sustatu beharrean. Euskalgintzak
inguru horretarako jardunbide egokiak bilatu beharko ditu.

Tradizio humanista landuaren eta herrikoiaren beharraz egi-
ten da gogoeta: luma landuko eta esku zaileko gizabideaz, li-
buruetako eta lurrean sustraitutako humanismoaz.

